ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

N – Ն
«Ա.Ի.ԱԼԻԽԱՆՅԱՆԻ ԱՆՎԱՆ ԱԶԳԱՅԻՆ ԳԻՏԱԿԱՆ ԼԱԲՈՐԱՏՈՐԻԱ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «Ա.Ի.ԱԼԻԽԱՆՅԱՆԻ ԱՆՎԱՆ ԱԶԳԱՅԻՆ ԳԻՏԱԿԱՆ ԼԱԲՈՐԱՏՈՐԻԱ (ԵՐԵՎԱՆԻ ՖԻԶԻԿԱՅԻ ԻՆՍՏԻՏՈՒՏ)» ՀԻՄՆԱԴՐԱՄԻ ՎԵՐԱԿԱԶՄԱՎՈՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՓԵՏՐՎԱՐԻ 2-Ի N 98 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության  օրենքի 24-րդ հոդվածի 1-ին մասը և «Հիմնադրամների մասին» Հայաստանի Հանրապետության օրենքի 9-րդ հոդվածը` Հայաստանի Հանրապետության կառավարությունը որոշում է.

1. «Ա.Ի.Ալիխանյանի անվան ազգային գիտական լաբորատորիա»  պետական ոչ առևտրային կազմակերպությունը վերակազմավորել «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամի (այսուհետ` Հիմնադրամ):

2. Հաստատել Հիմնադրամի  կանոնադրությունը` համաձայն  Հավելվածի:
3. Հիմնադրամի գործադիր մարմնի ղեկավարի ժամանակավոր պաշտոնակատար (այսուհետ` ժամանակավոր կառավարիչ) նշանակել Աշոտ Չիլինգարյանին (անձնագիր` AH 0565859, տրված` 012-ի կողմից, 11.04.2008թ.):

4. Հիմնադրամի ժամանակավոր կառավարչին` սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության օրենսդրությամբ սահմանված կարգով ապահովել Հիմնադրամի պետական գրանցումը:
5. Հայաստանի Հանրապետության Կրթության և գիտության նախարարին` 
1) Մեկամսյա ժամկետում Հայաստանի Հանրապետության վարչապետի հաստատմանը ներկայացնել Հիմնադրամի հոգաբարձուների խորհրդի անհատական կազմը, 
2) Հիմնադրամի պետական գրանցումից հետո եռամսյա ժամկետում ապահովել «Ա.Ի.Ալիխանյանի անվան ազգային գիտական լաբորատորիա»  պետական ոչ առևտրային կազմակերպությանը պատկանող և ամրացված գույքը, որպես հիմնադրի կողմից գույքային ներդրում սեփականության իրավունքով «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամին փոխանցելու, գույքի կազմը հաստատելու և հանձնման-ընդունման գործընթացը:
3) Բանակցել Հայաստանի Ազգային մրցունակության հիմնադրամի հետ Հիմնադրամի, Ուռուցքաբանության գերազանցության հայկական կենտրոնի, «Ռադիոիզոտոպների արտադրության կենտրոն» ՓԲԸ-ի միջև Համագործակցության պայմանագրի կնքման վերաբերյալ:
6. Սահմանել, որ Հիմնադրամի պետական աջակցությունն իրականացվում է տարեկան ծրագրով: Ծրագրի իրականացման ֆինանսավորումն արտացոլվում է պետական բյուջեում առանձին տողով` առնվազն 665 600 000դրամ գումարի չափով: 

7.  ՈՒժը կորցրած ճանաչել Հայաստանի Հանրապետության կառավարության 2002 թվականի փետրվարի 2-ի «Ա.Ի.Ալիխանյանի անվան ազգային գիտական լաբորատորիա»  պետական ոչ առևտրային կազմակերպություն ստեղծելու մասին»  N 98 որոշումը:
8. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                           

                   ՎԱՐՉԱՊԵՏ




    
               ՏԻԳՐԱՆ ՍԱՐԳՍՅԱՆ          

Հավելված 
ՀՀ կառավարության 2011 թվականի 

_______-ի <__>-ի N ___–Ն  որոշման

Կ Ա Ն Ո Ն Ա Դ Ր ՈՒ Թ Յ ՈՒ Ն

Ա. Ի. ԱԼԻԽԱՆՅԱՆԻ ԱՆՎԱՆ ԱԶԳԱՅԻՆ ԳԻՏԱԿԱՆ ԼԱԲՈՐԱՏՈՐԻԱ

(ԵՐԵՎԱՆԻ ՖԻԶԻԿԱՅԻ ԻՆՍՏԻՏՈՒՏ) 

 Հ Ի Մ Ն Ա Դ Ր Ա Մ Ի

І. ԸՆԴՀԱՆՈՒՐ ԴՐՈՒՅԹՆԵՐ

1. «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամը, (այսուհետ` Հիմնադրամ) հիմնադրի որոշման հիման վրա հիմնադրված և անդամություն չունեցող ոչ առևտրային կազմակերպություն է:

2.  Համաձայն Հայաստանի Հանրապետության կառավարության 2011 թվականի …-ի N --- որոշման Հիմնադրամը հանդիսանում է Հայաստանի Հանրապետության կառավարության 2002 թվականի փետրվարի 2-ի N 98 որոշմամբ ստեղծված  «Ա.Ի. Ալիխանյանի անվան ազգային գիտական լաբորատորիա» պետական ոչ առևտրային կազմակերպության իրավահաջորդը:

«Ա.Ի. Ալիխանյանի անվան Երևանի ֆիզիկայի ինստիտուտ» պետական ոչ առևտրային կազմակերպությունը ստեղծվել է «Երևանի ֆիզիկայի ինստիտուտ» պետական ձեռնարկության (գրանցված` ձեռնարկությունների պետական ռեգիստրի կողմից 1994 թվականի օգոստոսի 19-ին, գրանցման N 271.140.00080, վկայական N01Ա001977) վերակազմավորման ճանապարհով` հանդիսանալով նրա իրավահաջորդը` փոխանցման ակտին համապատասխան:

3.  Հիմնադրամն իր գործունեությունն իրականացնում է Հայաստանի Հանրապետության Սահմանադրությանը, Հայաստանի Հանրապետության քաղաքացիական օրենսգրքին,  «Հիմնադրամների մասին» Հայաստանի Հանրապետության օրենքին (այսուհետ` Օրենք), «Գիտական և գիտատեխնիկական գործունեության մասին» Հայաստանի Հանրապետության օրենքին, այլ իրավական ակտերին և սույն կանոնադրությանը համապատասխան:

4. Հիմնադրամի հիմնադիրն է Հայաստանի Հանրապետությունը:Հայաստանի Հանրապետության անունից հանդես եկող պետական կառավարման մարմինն է Հայաստանի Հանրապետության Կրթության և գիտության նախարարությունը:

5. Հիմնադրամի  անվանումն է`

հայերեն լրիվ` «Ա.Ի. Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)»  Հիմնադրամ.

հայերեն կրճատ` ԱԱԳԼ Հիմնադրամ.
ռուսերեն լրիվ` Фонд “Национальная научная лаборатория имени А.И.Алиханяна (Ереванский физический институт)”.
ռուսերեն կրճատ` Фонд ННЛА.

անգլերեն լրիվ` «A.I.Alikhanyan National Science Laboratory (Yerevan Physics Institute)» Foundation.
    անգլերեն կրճատ` Foundation AANL:
6. Կազմակերպության իրավաբանական հասցեն է` ք. Երևան, Ալիխանյան եղբայրների փողոց 2: 
II. ՀԻՄՆԱԴՐԱՄԻ ԻՐԱՎԱԿԱՆ ԿԱՐԳԱՎԻՃԱԿԸ

7. Հիմնադրամն իրավաբանական անձ է, ստեղծված է համարվում  պետական գրանցման պահից և գործում է անժամկետ:

8. Հիմնադրամը Հայաստանի Հանրապետությունում և նրանից դուրս կարող է ստեղծել մասնաճյուղեր և ներկայացուցչություններ, ինչպես նաև հիմնարկներ, որոնք գործում են Հիմնադրամի հոգաբարձուների խորհրդի կողմից հաստատված կանոնադրություններին համապատասխան:

9. Հիմնադրամն ունի առանձնացված գույք, որը հաշվառվում է ինքնուրույն հաշվեկշռում, կարող է իր անունից ձեռք բերել և իրականացնել գույքային և անձնական ոչ գույքային իրավունքներ, կրել պարտականություններ, դատարանում հանդես գալ որպես հայցվոր կամ պատասխանող: 


10. Հիմնադրամն իրավունք ունի օրենքով սահմանված կարգով բացել բանկային հաշիվներ Հայաստանի Հանրապետության և օտարերկրյա պետությունների բանկերում` Հայաստանի Հանրապետության դրամով և (կամ) արտարժույթով:


11. Հիմնադրամի գործունեության ընթացքում ստացված ամբողջ եկամուտը պետք է օգտագործվի նրա կանոնադրական խնդիրների լուծման համար:

12.    Հիմնադրամն իր կանոնադրությանը համապատասխան իրականացնում է սեփականության իրավունքով իրեն պատկանող գույքի տնօրինումը, օգտագործումը և տիրապետումը:

13. Հիմնադրամը ունի իր անվանմամբ կլոր կնիք (հայերեն, ռուսերեն և անգլերեն գրառումներով), դրոշմակնիք և ձևաթղթեր, ինչպես նաև օրենքով սահմանված կարգով գրանցված խորհրդանիշ և անհատականացման այլ միջոցներ:

14. Հիմնադրամի իրավունքները կարող են սահմանափակվել միայն օրենքով նախատեսված դեպքերում և Հայաստանի Հանրապետության օրենսդրությամբ սահմանված կարգով:
III. ՀԻՄՆԱԴՐԱՄԻ ԳՈՒՅՔՆ ՈՒ ՆՐԱ ՁԵՎԱՎՈՐՄԱՆ ԱՂԲՅՈՒՐՆԵՐԸ

15. Հիմնադրամը` որպես սեփականություն, ունի առանձնացված գույք և իր պարտավորությունների համար պատասխանատու է այդ գույքով: Հիմնադրի կողմից Հիմնադրամին որպես սկզբնական միջոց հանձնված գույքը, ինչպես նաև ֆինանսական միջոցները Հիմնադրամի սեփականությունն են: Հիմնադրամն այդ գույքն օգտագործում է իր կանոնադրությամբ սահմանված նպատակով: 

16. Հիմնադրամի ակտիվների արժեքի 20 տոկոսից ավելին գերազանցող գործարքները  կնքվում են Հիմնադրի որոշմամբ (համաձայնությամբ): 

17. Հիմնադրամի կողմից ստեղծված, ձեռքբերված կամ այլ քաղաքացիների, կազմակերպությունների կողմից հանձնված գույքը, ներառյալ` դրամական միջոցները, բաժնետոմսերը, այլ արժեթղթերը և մտավոր սեփականության նկատմամբ իրավունքները Հիմնադրամի սեփականությունն են:

IV. ՀԻՄՆԱԴՐԱՄԻ ԳՈՐԾՈՒՆԵՈՒԹՅԱՆ ԱՌԱՐԿԱՆ ԵՎ ՆՊԱՏԱԿՆԵՐԸ 

18. Հիմնադրամի գործունեության հիմնական նպատակներն են.

1) գիտական և գիտատեխնիկական գործունեության իրականացումը,
2) գիտատեխնոլոգիական և ինովացիոն գործունեության իրականացումը.

3) Բարձր որակավորման գիտական և գիտամանկավարժական (ներառյալ` մագիստրական և ասպիրանտական) կադրերի պատրաստման գործունեության իրականացումը ,
19. Հիմնադրամի գործունեության հիմնական առարկան է`

միջուկային ֆիզիկայի, տարրական մասնիկների ֆիզիկայի, տիեզերական ճառագայթների ֆիզիկայի, աստղաֆիզիկայի, արագացուցչային ֆիզիկայի և տեխնիկայի, տեսական ֆիզիկայի, տիեզերական եղանակի և մթնոլորտային երևույթների և այլ բնագավառներում հիմնարար և կիրառական հետազոտությունների իրականացումն ու հետագա զարգացումը, ինչպես նաև այս բնագավառների համար գիտական կադրերի պատրաստումը: 

20. Հիմնադրամի գիտական և գիտատեխնիկական գործունեության հիմնական ուղղություններն են`

1) Հիմնարար գիտական հետազոտություններ հետևյալ բնագավառներում.

ա.միջուկային ֆիզիկա,
բ. տեսական ֆիզիկա,
գ. տարրական մասնիկների ֆիզիկա,


դ. տիեզերական ճառագայթների ֆիզիկա և աստղաֆիզիկա,
ե. արագացուցչային ֆիզիկա և տեխնիկա,
զ. կոնդենսացված վիճակի ֆիզիկա, 

է. կենսաֆիզիկա,
ը. հարակից բնական գիտություններում միջուկային ֆիզիկայի տեխնոլոգիաների 
կիրառում,
 թ. և այլ բնագավառներում:

2) գիտատեխնիկական և տեխնոլոգիական մշակումներ,
3) գիտական, ճարտարագիտական և տեխնիկական մասնագետների պատրաստում,
4) տեղեկատվական տեխնոլոգիաներ և գիտական հետազոտությունների     ավտոմատացում,
5) Հիմնադրամի  գործունեության բնագավառներում գիտական և գիտատեխնիկական այլ ուղղություններ:

21. Իր առջև դրված նպատակներն իրականացնելու համար Հիմնադրամը զբաղվում է գործունեության հետևյալ հիմնական տեսակներով`

1) հիմնարար և կիրառական հետազոտությունների իրականացում և գիտատեխնիկական ու տեխնոլոգիական մշակումների ստեղծում: Հետազոտություններ և մշակումներ բնական գիտությունների և ճարտարագիտության բնագավառներում, գիտատեխնիկական փորձաքննության իրականացում,
2) գիտական և գիտատեխնիկական նախագծերի իրականացում Հայաստանի Հանրապետության գիտության, տեխնիկայի և տեխնոլոգիաների զարգացման համար օրենքով նախատեսված պետական ֆինանսական միջոցներով, միջազգային կազմակերպությունների, հիմնադրամների, օտարերկրյա ձեռնարկությունների, անհատ ձեռներեցների ֆինանսական օժանդակությամբ,
3) գիտատար ուղղություններում ժամանակակից տեխնոլոգիաների զարգացման համար ենթակառույցների ստեղծում, բարձր տեխնոլոգիական մշակումների զարգացում, նրանց ուղղորդումը դեպի շուկա և արդյունաբերության ոլորտ,
4) Հիմնադրամի ենթակառուցվածքների, փորձարարական և արտադրատեխնիկական բազայի զարգացման և արդյունավետ շահագործման ապահովում,
5) տեխնոլոգիական սարքավորումների, նյութերի արտադրություն,
6) փորձաքննությունների իրականացում միջուկային անվտանգության, քիմիայի, կենսաբանության, բնապահպանության և այլ հարցերով,
7) հիմնարար ֆիզիկայի, հարակից տեխնոլոգիաների, ազգային գիտական լաբորատորիայի հիմնական ուղղությունների գծով ուսուցման կազմակերպում,
8) միջազգային կազմակերպությունների հետ գիտական և գիտատեխնիկական համագործակցության ծրագրերի իրականացում,
9) համակարգչային-տեղեկատվական ծառայություններ.

10) տեղաբաշխված հաշվողական ցանցի (ԳՐԻԴ) գիտատեղեկատվական համակարգի զարգացում և գործունեության ապահովում,
11) չափագիտության (գիտական և արդյունաբերական չափագիտության) ծառայություններ,
12) հանգստի կազմակերպում,
13) լրատվական, արտոնագրային և հրատարակչական  տպագրական գործունեություն,
14) Հիմնադրամի հիմնական միջոցների վերակառուցման և վերանորոգման, ինչպես նաև կապիտալ շինարարության իրականացում,
15) սոցիալ-կենցաղային ծրագրերի և Հիմնադրամի աշխատողների սոցիալական ապահովության միջոցառումների իրականացում:
               V. ՀԻՄՆԱԴՐԱՄԻ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅՈՒՆԸ
22. Հիմնադրամը ձեռնարկատիրական գործունեություն իրականացնում է միայն այն դեպքերում, երբ դա համապատասխանում և (կամ) ծառայում է իր կանոնադրական նպատակների իրականացմանը: Հիմնադրամը կարող է ձեռնարկատիրական գործունեություն իրականացնել, կամ այդ նպատակով uտեղծել տնտեuական ընկերություններ, կամ լինել դրանց մաuնակից:
23. Հիմնադրամն իրականացնում է գիտական և գիտատեխնոլոգիական և կրթական գործունեության հետ ուղղակիորեն կապված արտադրական, ծառայությունների մատուցման և սպասարկման (արագացուցիչների օգտագործումը տնտեսության մեջ, միջուկային արդյունաբերություն, հատուկ տեխնոլոգիական սարքավորումների արտադրություն, համակարգչային-տեղեկատվական ծառայություններ, լրատվական և հրատարակչական գործունեություն, հանգստի կազմակերպում) ձեռնարկատիրական գործունեություն, որի արդյունքում ստացված շահույթն օգտագործվում է կանոնադրական խնդիրների իրականացման համար:
VI.   ՀԻՄՆԱԴՐԱՄԻ ՇԱՀԱՌՈՒՆԵՐԸ

24.     Հիմնադրամի շահառուներն են`

Գիտական, կրթական, նորարարության և սույն կանոնադրությամբ նախատեսված բնագավառներին առնչություն ունեցող ֆիզիկական և իրավաբանական անձինք:
VII. ՀԻՄՆԱԴՐԱՄԻ ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆՆԵՐԸ
25. Հիմնադրամը կանոնադրական նպատակներն իրականացնելու համար օրենքով սահմանված կարգով իրավունք ունի`

 1) անարգել տարածելու տեղեկություններ իր գործունեության մաuին,
 2) uտանալու անհրաժեշտ տեղեկություններ պետական եւ տեղական ինքնակառավարման մարմիններից, հաuարակական կազմակերպություններից իր կանոնադրական նպատակների իրականացման համար,
 3) uտեղծելու առանձնացված uտորաբաժանումներ եւ հիմնարկներ,
 4) uտեղծելու տնտեuական ընկերություններ կամ լինելու նրանց մաuնակից,
 5) իրականացնելու oրենքով չարգելված ցանկացած այլ գործունեություն:

26. Հիմնադրամը պարտավոր է`

 1) գործել Հայաuտանի Հանրապետության oրենuդրությանը, միջազգային իրավունքի նորմերին եւ uկզբունքներին, ինչպեu նաեւ իր կանոնադրությանը համապատաuխան,
 2) հրապարակել ամենամյա հաշվետվություն իր գործունեության մաuին,
 3) oրենքով uահմանված կարգով վարել գործավարություն եւ հաշվապահական  հաշվառում,
 4) oրենքով նախատեuված դեպքերում եւ կարգով տեղեկատվություն և                  հաշվետվություններ ներկայացնել պետական մարմիններին,
  5) ապահովել սույն կետում նշված հաշվետվություններին ծանոթանալու մատչելիությունը,
  6) իրականացնել oրենքով uահմանված այլ պարտականություններ:
VIII. ՀԻՄՆԱԴՐԱՄԻ ՄԱՐՄԻՆՆԵՐԸ
27. Հիմնադրամի կառավարման մարմիններն են`

          1)Հիմնադրամի հոգաբարձուների խորհուրդը,
          2)Հիմնադրամի Տնօրենը:

28.  Հիմնադրամի հոգաբարձուների խորհրդին կից գործում է Միջազգային գիտական խորհուրդ: Միջազգային գիտական խորհուրդը բաղկացած է 5-9 անդամներից: Միջազգային գիտական խորհրդի նախագահը և անդամները նշանակվում են Հայաստանի Հանրապետության վարչապետի որոշմամբ:
29. Հիմնադրամի կառավարման բարձրագույն և հսկողություն իրականացնող մարմինը Հիմնադրամի հոգաբարձուների խորհուրդն է (այսուհետ` Հոգաբարձուների խորհուրդ): Հոգաբարձուների խորհուրդը բաղկացած է 7 (յոթ) անդամներից: Հոգաբարձուների խորհրդի նախագահը և անդամները նշանակվում են Հայաստանի Հանրապետության վարչապետի որոշմամբ:   

30. Հոգաբարձուների խորհրդի անդամ կարող են լինել 18 տարին լրացած գործունակ   ֆիզիկական անձինք, որոնք ունեն բարձրագույն կրթություն:

31. Հոգաբարձուների խորհրդի անդամները չեն կարող լինել Հիմնադրամի այլ մարմնի անդամ:

32. Հոգաբարձուների խորհրդի անդամների լիազորությունների ժամկետը չի սահմանափակվում:
33. Հոգաբարձուների խորհրդի անդամներն իրավունք ունեն`

1) առաջարկություններ ներկայացնելու  նիuտերի oրակարգի և քննարկվող հարցերի վերաբերյալ,
2) նախապատրաuտելու և Հոգաբարձուների խորհրդի քննարկմանը ներկայացնելու հարցեր, առաջարկություններ և որոշումների նախագծեր,
 3)
uտանալու տեղեկություններ Հիմնադրամի գործունեությանը վերաբերող ցանկացած հարցի վերաբերյալ,
4)
uտանալու իր պարտականությունների կատարմամբ պայմանավորված ծախuերի փոխհատուցում:

34. Հոգաբարձուների խորհրդի անդամները պարտավոր են`

1) մաuնակցել Հոգաբարձուների խորհրդի նիuտերին,
2) իրենց պարտականությունների կատարման ընթացքում գործել` ելնելով Հիմնադրամի շահերից:

35. Հոգաբարձուների խորհրդի իրավասությանն են պատկանում` 

1) Հիմնադրամի գործունեության տարեկան և երկարաժամկետ զարգացման ռազմավարական ծրագրերի հաստատումը, 

2) Հիմնադրամի գործունեության տարեկան և երկարաժամկետ զարգացման ռազմավարական ծրագրերի իրականացման հաշվետվությունների հաստատումը,

3)  Հիմնադրամի գիտաթեմատիկ նախագծերի հաստատումը և դրանց առաջնահերթությունների սահմանումը,

4) Հիմնադրամի գիտաթեմատիկ նախագծերի իրականացման հաշվետվությունների հաստատումը,

5) խոշոր գիտական ծրագրերում, նախագծերում և համագործակցության այլ ձևաչափերում Հիմնադրամի մասնակցության և արդյունքների հաշվետվության հաստատումը, 

6) գիտական խորհրդակցությունների անցկացման և դրանց մասնակցության տարեկան ծրագրի հաստատումը, 

7) Միջազգային գիտական խորհրդի գործունեության կարգի սահմանումը,

8) Հիմնադրամի լուծարման հանձնաժողովի նշանակումը և լուծարման հաշվեկշռի հաստատումը,

9) Հիմնադրամի գործունեության նկատմամբ վերահսկողությունը,

10) Տնօրենի Հայաստանի Հանրապետության օրենսդրության պահանջներին հակասող հրամանների, հրահանգների, կարգադրությունների և ցուցումների կասեցումը կամ ուժը կորցրած ճանաչելը,

11) Հիմնադրամի գործունեության մասին հաշվետվությունների, գործունեության վերստուգման արդյունքների, տարեկան հաշվետվությունների և տարեկան հաշվեկշռի հաստատումը,

12)  Հիմնադրամի գույքի պահպանման և օգտագործման նկատմամբ վերահսկողության իրականացում,
13)  օրենքով, հիմնադրի որոշմամբ և սույն կանոնադրությամբ նախատեսված այլ լիազորությունների իրականացումը:

36. Հոգաբարձուների Խորհուրդն իր գործունեությունը իրականացնում է նիստերի միջոցով: Հոգաբարձուների Խորհրդի որոշումներն ընդունվում են օրենքով սահմանված կարգով:
37.   Հոգաբարձուների Խորհրդի նախագահի իրավասությունները`

1) կազմակերպում է Հոգաբարձուների Խորհրդի աշխատանքները, անհրաժեշտության դեպքում կարող է կազմավորել Խորհրդի ժամանակավոր հանձնախմբեր, սույն կանոնադրությամբ նախատեսված, Հիմնադրամի ֆինանսատնտեսական գործունեության վերահսկման (ստուգում, ուսումնասիրում և այլն) իրականացման և սույն կանոնադրությամբ նախատեսված հարցերի նախնական քննարկման և դրանց վերաբերյալ Հոգաբարձուների Խորհրդին եզրակացություններ (տեղեկանքներ) ներկայացնելու համար,

2) գումարում է Հոգաբարձուների Խորհրդի նիստերը և նախագահում դրանք,

3) կազմակերպում է նիստերի արձանագրության վարումը,

4) Հոգաբարձուների Խորհրդի քննարկմանն է ներկայացնում Հոգաբարձուների Խորհրդի անդամների լիազորությունների դադարեցման մասին որոշման նախագիծ` սույն կանոնանդրությամբ նախատեսված դեպքերում,

5) Տնօրենի հետ կնքում է աշխատանքային պայմանագիր:

38. Հոգաբարձուների Խորհրդի նախագահի բացակայության դեպքում նրա պարտականությունները, Հոգաբարձուների Խորհրդի որոշմամբ, կատարում է անդամներից մեկը:
39. Հիմնադրամի ընթացիկ գործունեության ղեկավարումն իրականացնում է Հիմնադրամի Տնօրենը (այսուհետ` Տնօրեն): Տնօրենը կազմակերպում է Հոգաբարձուների Խորհրդի որոշումների կատարումը: Տնօրենին ընտրում և պաշտոնից ազատում է Հոգաբարձուների Խորհուրդը: Տնօրենի տեղակալներին նշանակում և պաշտոնից ազատում է Տնօրենը` Հոգաբարձուների Խորհրդի համաձայնությամբ:
40. Տնօրենի իրավունքներն ու պարտականությունները սահմանվում են օրենքով, սույն կանոնադրությամբ և նրա հետ կնքված պայմանագրով:
41. Տնօրենի իրավասությունները.

1)  տնօրինում է Հիմնադրամի գույքը (այդ թվում ֆինանսական միջոցները) գործարքներ է կնքում Հիմնադրամի անունից. 

2)  ներկայացնում է Հիմնադրամը Հայաստանի Հանրապետությունում և օտարերկրյա պետություններում,

3) Հիմնադրամի անունից հանդես է գալիս առանց լիազորագրի,

4)  տալիս է լիազորագրեր,

5) նշանակում է Տնօրենի տեղակալներ, նրանց հետ աշխատանքային պայմանագրեր է  կնքում,
6) ձևավորում է Տնօրենին կից գիտական հանձնաժողովներ (խորհուրդներ) և խորհրդատվական մարմիններ, սահմանում է դրանց կազմն ու լիազորությունները,

7) կնքում է պայմանագրեր մինչև 10 000 000 ՀՀ դրամ կամ դրան համարժեք այլ արտարժույթի չափով: Նշված սահմանաչափը գերազանցող պայմանագրերն ենթակա են հաստատման Հոգաբարձուների խորհրդի կողմից:
8)  իրականացնում է գործադիր-կարգադրիչ ֆունկցիաներ,

9)  բանկերում բացում է Հիմնադրամի հաշվարկային (այդ թվում` տարադրամային) և այլ հաշիվներ,

10)  իրականացնում է ամենօրյա աշխատանքներ Հոգաբարձուների Խորհրդի որոշումների կատարման ուղղությամբ,

11)  Հոգաբարձուների Խորհրդի հաստատմանն է ներկայացնում Հիմնադրամի աշխատանքային կանոնակարգը, առանձնացված ստորաբաժանումների, հիմնարկների և Հիմնադրամի կողմից հիմնադրվող տնտեսական ընկերությունների կանոնադրությունները, Հիմնադրամի վարչակազմակերպական կառուցվածքը, հաստիքացուցակը,

12)  սահմանված կարգով աշխատանքի է ընդունում և աշխատանքից ազատում է Հիմնադրամի աշխատակիցներին, այդ թվում` Հիմնադրամի առանձնացված ստորաբաժանումների, հիմնարկների դեկավարներին և աշխատողներին: Կնքում է աշխատանքային պայմանագրեր, 

13)  իր իրավասության սահմաններում արձակում է հրամաններ, հրահանգներ, տալիս է կատարման համար պարտադիր ցուցումներ և վերահսկում դրանց կատարումը,

14)  աշխատակիցների նկատմամբ կիրառում է խրախուսական և կարգապահական պատասխանատվության միջոցներ: 
42. Գիտական խորհուրդը Հիմնադրամի գիտական և գիտատեխնիկական գործունեությունը համակարգող և կարգավորող կոլեգիալ մարմին է, (այսուհետ` Գիտական խորհուրդ), որի անդամների նշանակման և գործունեության կարգը սահմանվում է Հոգաբարձուների խորհրդի կողմից, կամ Հոգաբարձուների խորհրդի որոշմամբ` գիտատեխնիկական կոլեկտիվի կողմից: Գիտական խորհուրդը հաշվետու է Հոգաբարձուների խորհրդին և Տնօրենին:

43. Գիտական խորհուրդը բաղկացած է 25 հոգուց, որոնց թեկնածություններն առաջադրվում են գիտական կոլեկտիվի կողմից:

44. Գիտական խորհրդի կազմը հաստատվում է 3 տարի ժամկետով: Գիտական խորհրդի նախագահն ընտրվում է Գիտական խորհրդի անդամներից:

45. Գիտական խորհրդի իրավասություններն են` 

1) Հիմնադրամի գիտական գործունեության և գիտական հետազոտությունների հիմնական ուղղությունների քննարկումը և հաստատումը և դրանց վերաբերյալ տնօրենին և Հոգաբարձուների խորհրդին առաջարկների ներկայացումը,
2) Գիտական թեմաներով կատարվող աշխատանքների համակարգումը,
3) Գիտական կադրերի պատրաստման, միջազգային գիտական համագործակցության հարցերի քննարկումը,
4) գիտական և գիտատեխնոլոգիական գործունեությանն առնչվող այլ հարցերի քննարկումը, ինչպես նաև առաջարկությունների ներկայացումը Հոգաբարձուների խորհրդին:
  X. ՀԻՄՆԱԴՐԱՄԻ ԿԱՆՈՆԱԴՐՈՒԹՅԱՆ ՄԵՋ ՓՈՓՈԽՈՒԹՅՈՒՆՆԵՐ

ԵՎ ԼՐԱՑՈՒՄՆԵՐ ԿԱՏԱՐԵԼԸ

46. Հիմնադրամի կանոնադրության մեջ փոփոխություններ և լրացումներ կարող է կատարել ինչպես հիմնադրամի հիմնադիրը, այնպես էլ հիմնադրամի խորհուրդը` սույն կանոնադրությամբ սահմանված կարգով: Կանոնադրության այդ փոփոխությունները չեն կարող վերաբերել հիմնադրամի նպատակներին կամ շահառուներին:

XI. ՀԻՄՆԱԴՐԱՄԻ ԳՈՐԾՈՒՆԵՈՒԹՅՈՒՆԸ

47. Հիմնադրամն ինքնուրույն է պլանավորում իր գործունեությունը, մշակում զարգացման հեռանկարները և ընդունում իր գործունեության վերաբերյալ որոշումներ:

48. Հիմնադրամի` այլ իրավաբանական և ֆիզիկական անձանց հետ գործունեության բոլոր հարաբերություններն իրականացվում են պայմանագրային հիմունքներով:

49. Հիմնադրամն ինքնուրույն է ընտրում իր կողմից կնքվող պայմանագրերի առարկան և պայմանները:

50. Իր կանոնադրական գործունեությունն իրականացնելիu` Հիմնադրամն իրավունք ունի uեփական նախաձեռնությամբ ընդունելու Հայաuտանի Հանրապետության oրենuդրությանը չհակաuող ցանկացած որոշում:
XII. ՀԻՄՆԱԴՐԱՄԻ ԳՈՐԾՈՒՆԵՈՒԹՅԱՆ ՆԿԱՏՄԱՄԲ ՎԵՐԱՀՍԿՈՂՈՒԹՅՈՒՆԸ

51. Հիմնադրամի գործունեության նկատմամբ վերահսկողություն են իրականացնում հիմնադիրը, հիմնադրի կողմից լիազորված, ինչպես նաև օրենքով նախատեսված այլ պետական կառավարման մարմինները:

ՀԻՄՆԱԴՐԱՄԻ ՎԵՐԱԿԱԶՄԱԿԵՐՊՈՒՄՆ ՈՒ ԼՈՒԾԱՐՈՒՄԸ

52. Հիմնադրամը կարող է վերակազմակերպվել միայն հիմնադրամի` այլ հիմնադրամին միացման կամ այլ հիմնադրամի հետ միաձուլման ձևով : 
53. Հիմնադրամի վերակազմակերպումը կատարվում է հիմնադրի որոշմամբ` օրենքով սահմանված կարգով: 

54. Հիմնադրամի լուծարումը նրա գործունեության դադարումն է` առանց նրա իրավունքներն ու պարտականություններն իրավահաջորդության կարգով այլ անձանց անցնելու:

55. Հիմնադրամի լուծարման մասին որոշում կարող է ընդունել միայն դատարանը` շահագրգիռ անձանց դիմումով: Հիմնադրամի անունից որպես շահագրգիռ անձ կարող է հանդես գալ հոգաբարձուների խորհուրդը:

56. Հիմնադրամը կարող է լուծարվել, եթե`

1)  Հիմնադրամի գույքը բավարար չէ նրա գործունեության իրականացման համար և անհրաժեշտ գույք ստանալու հնարավորությունն իրական չէ,

1) իր գործունեությամբ Հիմնադրամը շեղվել է կանոնադրությամբ նախատեսված նպատակներից,

2) հնարավոր չէ հասնել Հիմնադրամի նպատակներին և կատարել այդ նպատակների փոփոխություններ,

3) օրենքով նախատեսված այլ դեպքերում:

57.  Հիմնադրամը լուծարվում է օրենքով սահմանված կարգով:

58. Պարտատերերի կողմից պահանջները բավարարելուց հետո, ինչպես նաև այն դեպքում, երբ լուծարման միջանկյալ հաշվեկշիռը հաստատելու պահին Հիմնադրամը չունի պարտավորությունների պարտատերերի նկատմամբ, գույքն ուղղվում է Հիմնադրամի կանոնադրությամբ նախատեսված նպատակներին, իսկ դրա անհնարինության դեպքում փոխանցվում է Հայաստանի Հանրապետության պետական բյուջե:
ՀԻՄՆԱՎՈՐՈՒՄ

«Ա.Ի.ԱԼԻԽԱՆՅԱՆԻ ԱՆՎԱՆ ԱԶԳԱՅԻՆ ԳԻՏԱԿԱՆ ԼԱԲՈՐԱՏՈՐԻԱ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «Ա.Ի.ԱԼԻԽԱՆՅԱՆԻ ԱՆՎԱՆ ԱԶԳԱՅԻՆ ԳԻՏԱԿԱՆ ԼԱԲՈՐԱՏՈՐԻԱ (ԵՐԵՎԱՆԻ ՖԻԶԻԿԱՅԻ ԻՆՍՏԻՏՈՒՏ)» ՀԻՄՆԱԴՐԱՄԻ ՎԵՐԱԿԱԶՄԱՎՈՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՓԵՏՐՎԱՐԻ 2-Ի N 98 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Անհրաժեշտությունը
ՀՀ կառավարության որոշման նախագծի մշակումը պայմանավորված է «Ա.Ի.Ալիխանյանի անվան ազգային գիտական լաբորատորիա» ՊՈԱԿ-ի կառավարման նոր մեխանիզմների ներդրման անհրաժեշտությամբ: Հաշվի առնելով հիմնադրամի` օրենքով սահմանված իրավական կարգավիճակը, ինչպես նաև «Ա. Ի. Ալիխանյանի անվան ազգային գիտական լաբորատորիայի» կողմից կրթական, գիտական, գիտատեխնոլոգիական և ինովացիոն գործունեության իրականացումը, գիտական կադրերի պատրաստումը, գործունեության առավել արդյունավետ կազմակերպումն ապահովելու համար անհրաժեշտություն է առաջանում ներկայացված նախագծով «Ա.Ի.Ալիխանյանի անվան ազգային գիտական լաբորատորիա» ՊՈԱԿ-ը վերակազմավորել հիմնադրամի: 
Ընթացիկ իրավիճակը և խնդիրները

Ներկայումս «Ա.Ի.Ալիխանյանի անվան ազգային գիտական լաբորատորիան» հանդիսանում է պետական ոչ առևտրային կազմակերպություն, որի կառավարման լիազոր մարմինն է Հայաստանի Հանրապետության էկոնոմիկայի նախարարությունը: 
«Պետական ոչ առևտրային կազմակերպությունների մասին» ՀՀ օրենքի 12-րդ հոդվածի համաձայն` ՊՈԱԿ-Ի կառավարումն իրականացնում են նրա հիմնադիրը, լիազոր պետական մարմինը և գործադիր մարմինը: Այսինքն` կազմակերպության կառավարման մարմիններից բացի, ՊՈԱԿ-ների կառավարումն իրականացվում է նաև պետական լիազոր մարմնի կողմից, ինչը հիմնավորված է այն պարագայում, երբ տվյալ գործունեությունը ընդգրկում է պետության կողմից կոնկրետ ոլորտի ուղղակի վերահսկման և կարգավորման  անհրաժեշտությունը: Նախագծով ներկայացված կազմակերպական-իրավական ձևի ընտրությունը հենց պայմանավորված է լիազոր մարմնի ուղղակի ներգործության անհրաժեշտության բացակայությամբ: 

Տվյալ բնագավառում իրականացվող քաղաքականությունը
«Ա.Ի.Ալիխանյանի անվան ազգային գիտական լաբորատորիա» ՊՈԱԿ-ի վերակազմավորումը «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամի պայմանավորված է այս ոլորտում պետության վարած հատուկ քաղաքականությամբ, այն է` ինքնուրույն կազմակերպաիրավական ձևով կազմակերպության վերակազմավորմամբ հասնել առավել արդյունավետ կառավարման մեխանիզմների ներդրմանը և պետության կողմից սահմանված խնդիրների լուծմանը: 
Նախագծի մշակման գործընթացում ներգրավված ինստիտուտները և անձիք
Կարգավորման նպատակը և բնույթը
Նախագծի ընդունման նպատակն է ապահովել Հիմնադրամի կողմից իր առջև դրված խնդիրների լուծումը և կանոնադրական նպատակների իրականացումը` մասնավորապես գիտական, գիտատեխնոլոգիական և ինովացիոն, ինչպես նաև կրթական գործունեության արդյունավետության բարձրացումը:
Նախագծով «Ա.Ի.Ալիխանյանի անվան ազգային գիտական լաբորատորիա» ՊՈԱԿ-ը վերակազմակերպվում է «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամի, սահմանվում են ՊՈԱԿ-ին պատկանող և ամրացված գույքը, որպես հիմնադրի կողմից գույքային ներդրում սեփականության իրավունքով հիմնադրամին փոխանցման, Հիմնադրամին պետական աջակցության տրամադրման հարցերը: Միաժամանակ հաստատվում է «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամի կանոնադրությունը:

Ակնկալվող արդյունքը
Ներկայացված նախագծի ընդունմամբ հիմնադրամի կառավարման բարձրագույն և հսկողություն իրականացնող մարմնի` հոգաբարձուների խորհրդի միջոցով կապահովվի ընդհանուր և ծրագրային կառավարումն ու վերահսկողությունը, այդ թվում` իր որոշումների կատարման ընթացքի ռացիոնալ վերահսկումը: Արդյունքում կձևավորվի արդյունավետ կառավարման համակարգ: 
ՀԻՄՆԱՎՈՐՈՒՄ
«Ա.Ի.ԱԼԻԽԱՆՅԱՆԻ ԱՆՎԱՆ ԱԶԳԱՅԻՆ ԳԻՏԱԿԱՆ ԼԱԲՈՐԱՏՈՐԻԱ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «Ա.Ի.ԱԼԻԽԱՆՅԱՆԻ ԱՆՎԱՆ ԱԶԳԱՅԻՆ ԳԻՏԱԿԱՆ ԼԱԲՈՐԱՏՈՐԻԱ (ԵՐԵՎԱՆԻ ՖԻԶԻԿԱՅԻ ԻՆՍՏԻՏՈՒՏ)» ՀԻՄՆԱԴՐԱՄԻ ՎԵՐԱԿԱԶՄԱՎՈՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՓԵՏՐՎԱՐԻ 2-Ի N 98 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ ՏԵՂԵԿԱՆՔՆ ՈՉ ԿԻՐԱՌԵԼԻ ԼԻՆԵԼՈՒ ՄԱՍԻՆ
«Ա.Ի. Ալիխանյանի անվան ազգային գիտական լաբորատորիա» պետական ոչ առևտրային կազմակերպությունը «Ա.Ի. Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ) Հիմնադրամի վերակազմակերպելու և Հայաստանի Հանրապետության կառավարության 2002 թվականի փետրվարի 2-ի N 98 որոշումն ուժը կորցրած ձանաչելու մասին» Հայաստանի Հանրապետության կառավարության որոշման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին տեղեկանքն ոչ կիրառելի է, քանի որ Նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                         ՏԻԳՐԱՆ ԴԱՎԹՅԱՆ

ՏԵՂԵԿԱՆՔ
«Ա.Ի.ԱԼԻԽԱՆՅԱՆԻ ԱՆՎԱՆ ԱԶԳԱՅԻՆ ԳԻՏԱԿԱՆ ԼԱԲՈՐԱՏՈՐԻԱ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «Ա.Ի.ԱԼԻԽԱՆՅԱՆԻ ԱՆՎԱՆ ԱԶԳԱՅԻՆ ԳԻՏԱԿԱՆ ԼԱԲՈՐԱՏՈՐԻԱ (ԵՐԵՎԱՆԻ ՖԻԶԻԿԱՅԻ ԻՆՍՏԻՏՈՒՏ)» ՀԻՄՆԱԴՐԱՄԻ ՎԵՐԱԿԱԶՄԱՎՈՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՓԵՏՐՎԱՐԻ 2-Ի N 98 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չկա:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են)
Չկան:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                           ՏԻԳՐԱՆ ԴԱՎԹՅԱՆ
ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը

Չի եղել:

2. Հասարակության մասնակցությունը նախագծմանը և/կամ քննարկումներին
Չկա:
3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                ՏԻԳՐԱՆ ԴԱՎԹՅԱՆ

